
کے بجٹ کے جزو کے طور پر نیو یارک میں کم از کم اجرت اور مہنگائی  2024کا مالی سال  HOCHULگورنر 
  کے اشاریہ میں اضافے کے لیے تاریخی معاہدے کا اعلان

  
کے آغاز سے، ریاست نیو یارک نیو یارک سٹی، لانگ آئی لینڈ، اور ویسٹ چیسٹر میں کم از کم اجرت کو  2024سنہ 

میں  2026اور  2025$ فی گھنٹہ تک بڑھا دے گی، اس کے بعد سنہ 15اور ریاست میں دیگر مقامات پر  16$
  سالانہ اضافہ ہو گا 0.50$

  
  کے آغاز سے، کم از کم اجرت میں صارفی اشاریۂ قیمت کے مطابق سالانہ اضافہ ہو گا 2027سنہ 

  
  گورنر کے زیادہ سستا، زیادہ قابلِ رہائش نیو یارک بنانے کے عزم پر استوار ہے

  
  

کے بجٹ کے معاہدے میں نیو یارک کے کم اجرت   2024نے آج اعلان کیا ہے کہ مالی سال  Kathy Hochulگورنر 
والے مکینوں کو نیو یارک کی کم از کم اجرت میں تین سال تک اضافہ کرکے اور پھر مستقبل میں ہونے والے اضافے 

ا ایک انقلابی منصوبہ شامل  کو مہنگائی سے جوڑ کر زندگی کی بڑھتی ہوئی لاگت کو برقرار رکھنے میں مدد کرنے ک
کو، نیو یارک شہر اور نساؤ، سافک اور ویسٹ چیسٹر کاؤنٹیوں میں کم از کم اجرت بڑھ کر   2024ہے۔ یکم جنوری 

میں، کم از کم اجرت   2026اور سنہ   2025$ تک ہو جائے گی۔ سنہ 15اور ریاست کے دیگر تمام حصوں میں   16$
گا، جس کے بعد ریاست کی کم از کم اجرت شمال مشرقی علاقے کے لیے  $ کا اضافہ ہو0.50میں ہر سال اضافی 

افراطِ زر کا بہترین   –( کے لیے صارفی اشاریۂ قیمت CPI-Wشہری اجرت کمانے والوں اور دفتری اہلکاروں )
ک  کے ذریعے متعین شرح سے بڑھے گی۔ مہنگائی کے ساتھ رفتار برقرار رکھنے کے لیے نیو یار –علاقائی پیمانہ  

  کی کم از کم اجرت میں اضافے سے ریاست بھر کے لاکھوں کم از کم اجرت والے مزدوروں کو فائدہ پہنچے گا۔
   

"مستقل طور پر بڑھتی ہوئی لاگت اور مہنگائی کے پیشِ نظر، نیو یارک کی کم از کم اجرت  نے کہا، Hochulگورنر 
میں درستگی کرنے کا یہ تاریخی منصوبہ اس بات کو یقینی بنائے گا کہ استطاعت کے بحران سے سب سے زیادہ متاثر  

گت کے حساب سے برقرار رہے"۔  کی اجرت لا –بشمول خواتین، اکیلی مائیں، اور غیر سفید فام لوگ  –ہونے والوں 
"یہ محنت کشوں اور کاروباری اداروں کے لیے ایک جیت ہے: مہنگائی کے لیے کم از کم اجرت کا اشاریہ دینے سے  

نیو یارک کے لاکھوں لوگوں کو اپنی قوت خرید کو برقرار رکھنے، ریاستی معیشت میں حصہ ڈالنے، اور ہماری  
نے میں مدد ملے گی۔ یہ بجٹ محنت کشوں اور کاروباری اداروں کے لیے چھوٹی کاروباری برادری کی مدد کر

استطاعت کے بحران سے نمٹنے کے لیے میری انتظامیہ کے عزم کی تصدیق کرتا ہے، اور میں نیو یارک کے 
  شہریوں کو ریلیف فراہم کرنے کے حل پر مقننہ کے ساتھ مل کر کام کرتی رہوں گی"۔

  
سے آغاز کرتے ہوئے،  2027میں تین سال کی مقررہ نمو کے بعد، یکم جنوری  2026اور  2025، 2024سنہ 

کی تین سالہ حرکی اوسط سے اپنی کم از کم اجرت میں   CPI-Wریاست نیو یارک شمال مشرقی علاقے کے لیے 
  اضافہ کرے گی۔ بعض اقتصادی یا بجٹ حالات کی صورت میں ایک "متبادل" دستیاب ہے۔

  
کم از کم اجرت کو مہنگائی اور افراط زر کے ساتھ اندیکس کرنے سے مزدوروں کے کمائے ہوئے پیسوں کی قوتِ  
خرید کو ایک سال سے دوسرے سال تک برقرار رکھنے میں مدد ملے گی۔ اور کم از کم اجرت میں اضافے سے کم  



ت زیادہ فائدہ پہنچے گا جو کم از کم اجرت  آمدنی والے محنت کشوں، خصوصاً خواتین اور غیر سفید فام لوگوں کو بہ
  والے محنت کشوں کے غیر متناسب حصے پر مشتمل ہیں۔

  
اٹھارہ دیگر ریاستیں فی الوقت یا تو اپنی کم از کم اجرت کو افراطِ زر یا کسی دوسرے معاشی فارمولے سے مربوط 

$ یا  15میں  2023جن کی کم از کم اجرت سنہ  کرتی ہیں یا ایسا کرنے کے لیے تیار ہیں، بشمول ان تین ریاستوں کے
اس سے زیادہ رہی۔ اقتصادی تحقیق بتاتی ہے کہ کم از کم اجرت میں اضافے سے غربت اور معاشی امداد کی مد میں  
ہونے والے اخراجات میں کمی آئے گی، خرچ کرنے کی تحریک پیدا ہو گی، کارکنوں کی کارکردگی اور صلاحیتوں  

  اور متعدد دیگر فوائد بھی حاصل ہوں گے۔میں بہتری آئے گی 

